
Bikaintasun ziurtagiria

Udalerrien babesarekin argitaratzen da

IRITZIA

For a better life, do it yourself!

I nori ez zaio gustatzen grebara 
joatea; goizeko 05:30ean Adunako 
Erribera industrigunera iritsi eta 

euri azpian zein eguzkitan lantegi 
kanpoan egotea, dirua galtzea, 
arduradun zein lankideekin tentsioan 
egon edo konfrontatzera iristea. Baina 
oinarrizko baldintzak ziurtatzen ez 
dizkigutenean ez zaigu borrokatzea 
besterik geratzen.

Denok genituen zalantzak; grebara 
joan ala ez, grebara joango ote ginen, 
ala enpresak pauso bat emango zuen 
egoera honetara ez iristeko. Tamalez, 
oporretara esperantzarik gabe eta 
dagokiguna eman ezean gure kabuz 
lortzeko determinazioarekin joan 
ginen. Zalantzak mila, iritziak ere 
anitzak, baina jarrera argiarekin: for a 
better life, do it yourself!

Orain bost urte 80 langile  
inguru hasi ginen enpresa berri 
honetan lanean. Lehen urteetan, 
lantegi berria zenaren aitzakiapean, lan 
karga eta lan ordu amaigabeak ezarri 
zizkiguten, sarritan segurtasun 
baldintzak bermatu gabe. Egoera honi 
langileok genuen guztiarekin aurre 
egin genion.

Gaur egun, 300 langile gara eta 
autobus produkzioa seikoiztu dugun 
arren, lan baldintzak ez dira aldatu. 
Prekarietatea ezartzen digute 
enpresaren galera ekonomikoen 
izenean. Irizar e-mobility bertan, lan 
berdina egin arren, soldatak ez dira 
berdinak. Gure aldetik dena eman 
dugun arren, ez gara baloratuak 
sentitzen.

Irizar e-mobility etorkizun oparoa 
duen enpresa da, Europa guztian lehen 
mailako beste enpresekin lehiatzen 
dena. Aste honetan bertan jaso dugu 
nazioarteko lehiaketa batzuen 
adjudikazioen berri

Hala ere, Irizar e-mobilityko langillen 
bataz besteko adina 27 urtekoa da. 
Enpresak langileen gaztetasuna 
baliatzen du praktiketako hamarnaka 
kontratu, ebentualitate zein beste 
exigentziak aurrera eramateko. 
Gipuzkoa osoko gazte askoren lantegia 
da, urte gutxi egoteko enpresa bat dela 
dirudi. Zergatik ote?

Hau dena ikusita, orain da baldintzak 
eta ituna hobetzeko momentua. 
Horretarako, langile batzordeak, 
batzarrean denon artean osatu eta 

onartu genuen proposamena aurkeztu 
zion zuzendaritzari, puntu hauek 
ezinbestekoak izanik: lan berdina 
soldata berdina, lan irteeretako 
baldintza duinak eta berdinak 
denontzat, esfortzu gehigarriak 
konpentsatuak izatea, langile 
bakoitzaren bizitza pertsonala eta 
kontziliazioa bermatzea eta 
Gipuzkoako metalgintzaren 
hitzarmena bermatzea.

Zuzendaritzarekin egindako bilerak 
ez ziren batere emankorrak izan, ez 
baitzituen kontuan hartzen langileon 
eskariak eta bere proposamena 
inposatu nahi baitzuen.

Borrokatzea da itun duin bat lortzeko 
dugun aukera bakarra, eta ez gara ozen 
eta garbi esateaz nekatuko. Egunetik 
egunera gehiago gara, aste honetan 180 
lagun inguru biltzen garelarik goizero-
goizero gure lantoki kanpoan. Beraz, 
etxean zauden horri edota gure 
aldarriarekin bat egiten duten guztioi: 
batu zaitezte borrokara!

Bukatzeko, besarkada handi bat 
Alconzako lagunei. Duintasunaren 
eredu zarete, momentu zailen aurrean 
ere tinko jarraitzen baituzue!

IRIZAR E-MOBILITYKO LANGILEAK BORROKAN

2022-04-08  AIURRI BETERRI-AIZTONDOKO HAMABOSKARIA 3

IRITZIA

2022-03-04  AIURRI BETERRI-AIZTONDOKO HAMABOSKARIA 3



XABIER LASA ANDOAIN
Espero al zenuen apirilaren 15ean 
egin zizuten agurra?
Nola espero halakorik? Irakas-
le-taldeak omenalditxoa pres-
tatuko zidalako susmoa nuen, 
erretiratzera doazenekin beti 
egiten den eran. Nietzsche 
filosofoa jorratu genuen osti-
raleko klasean, eta polita izan 
zen ikasleekin eduki nuen 
azken saio hura. Baina ikas-
gelatik atera, eta bat-batean, 
hantxe, hainbat irakasle eta 
ikasle korridorean txaloka eta 
esker oneko animoak emanez! 
Bigarren solairutik atariraino-
ko bidea eternal samarra egin 
zitzaidan, baina, hunkigarria, 
zinez! Musukoa zeramaten 
denek, baina beraien begietan 
esker ona eta afektua errepa-
ratu nituen, eta hori betirako 
geratzen den gauza da. Gai-
nera, ikasleetatik inork ez zuen 
keinu gaiztorik egin, eta ira-
kasle izanda, egoerak horre-
tarako bidea eman zezakeen; 
alde horretatik, grazia egin 
zidan ikasle batek esandakoa: 
“… Eta hori suspentsoak jartzen 
dituzula!”.
Bideoan azaltzen diren ikasle 
guztiei irakatsi al diezu filosofia?
Ez guztiei, baina, kasik. Alaitz 
Institutua euskara adarreko 
ikastetxea da eta bertan DBH 
(12-16 urte) eta Batxilergoko 
(16-18 urte) ikasleei eman izan 
diet klase; gainera, orain hamar 
bat urte, arte eszenikoetako 
batxilergoa erantsi zioten, eta 
Nafarroa osotik ikasleak etor-
tzen hasi ziren; horiei ere fi-

losofia ematea egokitu izan 
zait. Egia esango badizut, 
txaloka ikusi nituen batzuei 
“errietatxoa” egin nien ondo-
ren.
Zer dela eta “errietatxoa”?
Ez modu txarrean, noski! Bai-
na egia da niri sekula ez zai-
dala gustatu “kolegeoa” ira-
kasle eta ikasleen artean. 
Gelan, ikasleei beti planteatu 
izan diet errespetua zor die-
dala, baina beraien aldetik ere 
errespetua merezi dudala, argi 
baitaukat harremanak berti-
kala behar duela izan ikasge-
lan. Bada, printzipio horiek 
iparrorratz izanda, beti senti-
tu izan naiz aitortua, beti sen-
titu izan dut afektua, ikasle 
ohiengandik, batik bat. Azken 
batean, irakasleak pribilegia-
tuak gara irakaskuntzan, eman 
eta jasotzearen efektua ger-
tu-gertutik bizi baitezakegu. 
Eta zer esanik ez filosofia be-
zalako ikasgai batekin, ikas-
leekin zalantzak, sentipenak 
eta abar partekatzeko aukera 
ematen dizun aldetik.
Harrigarria izan zen agurrak izan 
zuen zabalkundea jendartean. 
Egoarekin gaindituta?
Pixka bat itolarria izan duda-
la, ezin ukatu. Espainiako 
komunikabideetatik ere deiak 

jaso ditut elkarrizketetarako, 
baina ezezkoa eman diet, ez 
nuelako espektakulua egin 
nahi, eta neu espektakulu ho-
rren protagonista bilakatu. 
Bideoa hor dago, nahi duenak 
ikus dezan, adierazkorra da 
bere gisa. Pertsonalki, ahaz-
tezina den bizipena alde ba-
tera utzita, bideoaren zabal-
kundea pozgarria izan da, bere 
aitzakiatan, Nafarroako esko-
la publiko eta euskaldunaren 
aldeko aldarria egin delako. 
Izan ere, agur-ekintza hori ez 
da izan irakasle bati egin zaion 
ez-dakit-zera; irakasle bakar 
batek ez du sinpatia korronte 
hori mugitzen. Alaitz ikaste-
txeak eta bere irakasleek ur-
tetan hartu duten konpromi-
suari eta egindako ibilbide 
goraipagarriari eskaini zaio 
aitortza.
Ulertuko duzu bideoak edonori 
eragitea galdera: zein formula 
magiko erabili du Koldo Ansak?
Hiru hitzekin definituko nuke 
nik ikasleei eskaini nahi izan 
diedana: errespetua, konfian-
tza eta afektua.

Errespetuari dagokionez, 
beti eduki dut argi 18 urteko 
gazteek oso jakitun direla zer 
nahi duten eta zer ez. Eta hel-
duok entzun egin behar diegu, 

zeren, nerabezaroan kokatzen 
ditugunean, zerbait falta zaie-
la eta erabat osatu gabeko 
pertsonak direla adierazten 
ari baikara. Errespetuz entzu-
ten badiezu, beraiek ere hala 
sentituko dute, eta, ondorioz, 
errespetuz jokatuko dute zu-
rekin. Jakina, kontua da ez 
digutela erantzuten guk nahi 
genukeen bezala, eta, orduan, 
ez diegu behar bezala erres-
petatzen. Gure “roiloa” sartu 
nahi izaten diegu; ondorioz, 
bizkar ematen digute.

"Zu pentsatzeko gauza zara” 
mezua ikasleei zintzo bidalita 
lortzen den gauza da konfian-
tza. Beren kabuz pentsatzen, 
hausnartzen, kritikak egiten 
nahiz eztabaidatzen dakiten 
gizakiak direla sinestarazten 
badiezu, eta, azken batean, 
ahalduntzen badituzu, baikor 
erantzungo dizute.

Afektua da hirugarren nahi-
taezko ezaugarria nire ustean, 
eta ez naiz irakasle eta ikas-
learen arteko maitasunaz ari. 
Gertutasunarekin du zerikusia 
gehiago.

Hiru osagarri horiei lauga-
rrengo bat lotuko nieke, bo-
kazioa delakoa. Nik irakasle 
izateko ikasi nuen filosofia. 
Irakastea arte bat dela iruditu 
izan zaidalako beti, zenbait 
teknika eta baliabide menpe-
ratzea eskatzen dizun dizipli-
na. Finlandiako eredua nahi 
nuke guretzat: han, irakaslea-
ren ofizioa ikasten duzu, eta, 
gero, nahi duzun ikasgaia edo 
materia lantzen duzu. Gurean, 
ordea, normalean lehenbizi 
ikasgaia ikasten duzu, eta on-
doren erabakitzen duzu ira-
kasle izan nahi duzula.
Eskola publikoa aipatu duzu. Non 
ikasia zara?
Eskola publikora lotua doa 
nire bizitza osoa, bai. Andoain-
go Ondarretako ikastetxean 
ikasi nuen OHOa. Bertako 
oroitzapen onak gorde izan 
ditut beti; irakasle bat baino 
gehiago nabarmenduko nuke, 
baina, beharbada, orain gutxi 
hila den Tomas Chiscano ai-
patuko nuke, literaturarekin 
gozatzen irakatsi zigulako.

"Errespetua, konfiantza 
eta afektua giltzarri 
dira irakaskuntzan"
KOLDO ANSA EZEIZA FILOSOFIAKO IRAKASLE OHIA

Komunikabideetan egundoko oihartzuna eduki du Barañaingo Alaitz Institutuan andoaindarrari 
irakasleek zein ikasleek oihuen eta txaloen artean egin zioten agurrak

"ESKER ONA ETA 
AFEKTUA 
ERREPARATU 
NITUEN BEGIETAN"

"ERRESPETUA, 
KONFIANTZA ETA 
AFEKTUA ESKAINI 
DIET IKASLEEI"

Handik, Donostiako Peña-
florida Institutura egin nuen 
jauzi. Garai mugituak bizi zi-
ren sozio-politikoki, eta nahi-
ko subertsiboa izan zen han-
go ikastaldia; amaiera gabeko 
grebak, protestak… Kontzien-
tzia soziala eta izpiritu kritikoa 
garatzeko balio izan zigun, 
behintzat. Aktibatu egin gin-
tuen gizaki gisa, eta etorkizu-
nerako aberasgarria gertatu 
zaigu hori; egun, kontrara 
gertatzen da, desaktibazioa 
bultzatzen baita.

Filosofiako ikasketak, berriz, 
Zorroagako fakultate mitikoan 
egin nituen. “Desastre” sama-
rra izan zen hura, Peñaflori-
dako dinamika aldarrikatzai-
lea hainbat aldiz biderkatuta. 
Nolanahi ere, urte zoragarritzat 

jotzen ditut han bizitutakoak, 
egundoko irakasleak ezagutu 
baikenituen: Vicente Molina 
Foix, Joxe Azurmendi, Victor 
Gomez Pin, Ferran Lobo…

Filosofiako irakasle gisa, 
Lekarotzen egin nituen lehen-
biziko lau ikasturte, 26 urte-
rekin. Hango bizialdia ere 
gogoangarria gertatu zitzaidan: 
irakaslearen ofizioan murgil-
tzea, ikasleekin lehenbiziko 
kontaktuak, irakaslearen ofi-
zioa, irakas kideekin Baztan 
eta Bortzirietako giroez eta 
jaiez gozatzea… Plazarik ez 
neukan han, ordea, eta Ba-
rañainera lekuz aldatzea eka-
rri zidan horrek. Gaurdaino 
bertan aritu naiz, ia 30 urtez.

Esango nuke “erre” gabe 
amaitu dudala ibilbidea; gus-

tura ibili naiz, eta gustura 
hartu dut erretiroa.
Aurreko batean, ETBn, zure ikas-
le ohi batek esan zuenez, Marx, 
Nietzsche eta beste edozein pen-
tsalariez jarduten zinenean, ira-
kaslearekin baino gehiago, ikas-
ten ari ziren filosofoarekin ezta-
baidatzen zutela sentitzen zuten 
gazteek klasean. 
Horretan saiatu, saiatu naiz! 
Batxilergoan oso ariketa inte-
resgarria egiten da, zortzi au-
tore lantzen dira, eta garbi 
behar dugu eduki horiek adie-
razi eta hausnartutakoak uler 
ditzagun dela filosofiako ikas-
gaiaren eginkizun nagusia. 
Sekulako ariketa aberasgarria 
da autore bakoitzaren arrazoiak 
ulertzea, ados egon ala ez. Izan 
ere, jokaerarik normalena iza-

ten da gure pentsamendua-
rekin bat ez datozen autoreak 
deskalifikatzea segituan. Ez 
gara saiatzen aurkakoa ere 
ulertzen. Ez naiz ari justifika-
tu behar denik, eh! Horrela, 
esate batera, Akinoko Toma-
si buruzko azalpenak emate-
ko orduan, esango nuke sota-
na bakarrik faltatu izan zaida-
la! Ni ez naiz kristaua, baina 
erlijioa, kristautasuna zein 
fedea landu ditugunean, uste 
dut ikasleak ia konbentzitu 
egin ditudala apaiza baten 
aurrean daudela, eta aukera 
polita daukatela harekin ez-
tabaidatzeko!
Topatuko zenituen filosofia go-
goko ez duten ikasleak…
Bai, noski, eta nola irakatsi da 
sekretua egoera horri aurre 
egiteko. Irakasleak eginkizun-
tzat hartzen badu autoreek 
esaten dutena ikasleek buruz 
ikas dezaten, jai daukagu! Pla-
tonen teoriak modu akritikoan 
ia memorizatzea, lan gaitza 
da, hasteko, eta, alferrikakoa, 
gero. Horregatik, ulergarria 
da jende askok bere ikasle bi-
zitzan filosofiarekin eduki izan 
duen frustrazioa.

Filosofia, zertarako? Galde-
ra entzuten dugu maiz. Eta 
erraza da erantzuna: espiritu 
kritikoa lantzeko tresna egokia 
delako. Bestela ez dezake ba-
lio. Balio etikoak irakasgai gisa 
erabiltzen badituzu daukagun 
gizartea izan daitekeen per-
fektuena dela aldarrikatzeko, 
eta, esate batera, neolibera-
lismoaren balioak aldarrika-
tzeko, edo zein estatu demo-
kratikoan bizi garen eta ze 
konstituzio zoragarria dauka-
gun justifikatzeko, horretara-
ko hobe ez ematea klaserik. 
Filosofiak kontzeptuak eskain-
tzen dizkizu, eta horiek uler-
tzeko erremintak. Hortik au-
rrera, baliabide horiekin zer 
egiten duzun, zure kontua da.
Gizonezkoak izaten dira filosofian 
ikasten diren autoreak, selekti-
bitaterako ikasi beharrekoak.
Gurean mendebaldeko kultu-
ra androzentrikoa nagusitu 
izan da, eta, horren eraginez, 
baztertuak izan dira ema-

Koldo Ansak gazteen filosofiako irakasle gisa egin du lan ibilbide osoa, Nafarroako eskola publikoan beti. AIURRI

kume pentsalariak. Gizar-
tean inertziek indar handia 
dute, eta zer esanik ez hez-
kuntzan! Maiz esaten da hez-
kuntza dela gizartean dagoen 
instituziorik erreakzionarioe-
na, eta baietz iruditzen zait 
batzuetan. Ez da aldatzen ari 
gizartearen neurri berean.

XX. mendean badira oso 
emakume filosofo interesga-
rriak (Simone Weil, Simone 
de Beauvoir, Hannah Arendt…) 
eta ez dakit zergatik, baina 
gaur egun ere baztertuak se-
gitzen dute, hein batean. Har 
dezagun Arendt, esate bate-
rako. Pentsalari konprometi-
tua izan zen; judu jatorrikoa 
izanik, bere larrutan sufritu 
zuen nazismoa eta holokaus-
toa, eta gai horren inguruan 
baditu oso liburu irakurgarriak. 
Lehen ere aipatu dut pentsa-
menduak, gizarte fenomenoak 
ulertzeko daukagun premia, 
nahiz eta gure gogokoak ez 
izan. Bada, Arendtekin ilus-
tratu dezakegu hori. Totalita-
rismoaren jatorriak liburua 
argitaratu zuenean, oso kriti-
katua izan zen, totalitarismoa 
justifikatzen ari zela ere lepo-
ratu zioten. Berak ideologia 
totalitaristaren zergatia azter-
tu nahi izan zuela zioen, hura 
ulertzeko asmoz. Gaurko egu-
nera etorrita, igual hobe ge-
nuke ultraeskuindarren gora-
kada ulertzen saiatuko bagina, 
soilik deskalifikatzera mugatu 
beharrean. Eta zeregin horre-
tarako, filosofia lagungarri 
gerta dakiguke.
Influencer-ak, youtuber-ak, sare 
sozialak… bilakatu dira gizar-
tearen, eta batik bat, gazteen 
erreferentzia nagusienetakoak, 
egun. Esate baterako, Ronaldo 
futbol-jokalariak 237 milioi ja-
rraitzaile ditu sare sozialetan… 
Zaila daukazue filosofiako ira-
kasleek.

Ezin zaio uko egin errealitate 
horri. Gazteei, ikasgelan, kon-
tzeptu teorikoak eskaini behar 
zaizkie beren kabuz pentsa-
tzeko, ingurua interpretatze-
ko eta kritikatzeko eta dialek-
tikarako baliabideak eduki-
tzeko… Eta hori dena zerta-
rako?

Gainera datozkigun estimu-
lu horietatik guztietatik ba-
besteko. Alferrik da gazte bati 
agintzea horri ez ikusia egite-
ko, argudiatuz kaltegarria dela 
mundu hori.

Egia da sare sozialek bider-
katu egin dutela zaborraren 
transmisioa, baina Ronaldoren 
ergelkeria edo handikeria, edo 
antzeko fenomenoak, horiek 
ez dira gaur egungo kontuak. 
Jada, Grezia klasikoan, bazen 

kexu zen filosofo bat, kirolariak 
edo zirkuko artistak pentsa-
lariak baino askoz ere gorai-
patuagoak zirelakoan.

Niri gehiago kezkatzen nau 
ikusteak institutuko 11-12 ur-
tetako gaztetxoak, nola ma-
nejatzen duten mugikorra, 
inongo kritikarako baliabide-
rik gabe, babes gabe. Ikasle 
askok aspaldi hasi zirela por-
nografia kontsumitzen aitor-
tzen didate. Adibide bat jar-
tzeagatik, alkohola dendetan 
18 urte arte ezin zaie saldu, 
baina mugikorra bai, eta ez 
dakit zer den okerragoa. Ni ez 
naiz inor aholkuak emateko 
eta ez ditut atsegin diskurtso 
apokaliptikoak, baina gurasoek 
seme-alabei, gutxienik, 16 
urtebete arte ez lieke utzi behar 

mugikorra, oso toxikoa zaie-
lako, oraindik ez dutelako 
errealitatea eta fantasia be-
reizteko gaitasuna garatu.

Ikastetxean, 12 urteko gaz-
tetxoengan, sekula ikusiak ez 
nituen jarrerak (homofobia, 
xenofobia…) sumatu ditut 
azken aldian. Jarrera horiek 
ez dituzte eskolan ikasi, ezta 
etxean ere, sare sozialetan 
baizik. Oraindik garatu gabe 
dauzkate jasotzen dituzten 
irudiak, mezuak nahiz diskur-
tsoak modu egokian interpre-
tatzeko eta kritikatzeko balia-
bideak. Modu akritikoan, 
emozionalean eta ez arrazio-
nalean jasotzen dituzte esti-
mulu guzti horiek. Eta gero, 
17-18 urterekin klasera dato-
zenean, hasi zaitez horiekin 
arrazoitu nahirik… Errealita-
te hori ultraeskuindarra oso 
ondo ari da ustiatzen, inolako 
konplexurik gabe.
Irakasleak kexu zarete, ikasleek 
agudo galtzen omen dute kon-
tzentrazioa.
Halaxe da. Estimulazio maila 
basatia daukate gazteek pan-
tailaren, bideo-jokoen eta sare 
sozialen eraginez, eta, horre-
la, lan nekeza da ikasleen 
arreta bereganatzea! Nik ai-
tortzen dut “zirkua” egin du-
dala, gain-aktuazio eta pro-
bokazio puntu batekin jokatu 
dudala, ikasleen arreta neu-
reganatzeko…

Kontzentrazio falta horri 
aurre ezin eginda, teknologia 
berrientan jarri da erremedioa, 
pantailak, pelikulak, ikus-en-
tzunezko material anitza… 
Nik ez dut ezer teknologia 
berrien aurka, printzipioz, 
baina ikusten dut helburu 
bihurtu ditugula eta ez bitar-
teko, eta kezkagarria iruditzen 
zait hori.

Diziplinak ospe txarra dau-
ka, baina ikasketa-prozesuak 

Koldo Ansak filosofiaren ikasgaiaren premia aldarrikatzen du, pentsamendu 
kritikoa garatzeko tresna egokia delakoan. AIURRI

diziplina lantzea eskatzen dizu, 
txiki-txikitatik lantzea. Izan 
ere, ikastea ez da jolas egitea. 
“Ikas ezazu dibertituz” leloa 
zabaldu zaigu azkenaldian, 
baina hori ez da posible.
Gurasoen rola, nola ikusten duzu?
30 urtetan gehien aldatu dena 
da. Mutur batetik bestera joan 
gara. Gure gurasoek ia ez ze-
kiten non zegoen gure ikaste-
txea, eta, orain, berriz, ikas-
gelaraino ere sartzen dira! 
Guraso guztiak ez ditut zaku 
berean sartzen, baina asko 
agudo hasten dira auzitan 
jartzen irakaslearen lana. Mes-
fidantza eta errespetu falta 
erakusten dute, eta arazoren 
baten aurrean, irakaslea gu-
txiestea da beren lehenbiziko 
erreakzioa. Esan izan den be-
zala, gurasoak irakaslearena 
egiten hasten direnean, ira-
kasleei gurasoena egitea ego-
kitzen zaie, eta gaizki gabiltza 
bide horretatik.
Hezkuntzan, gero eta gehiago 
lantzen dira balore etikoak, zi-
bikoak…
Iraganean etikako ikasgaia 
ematea egokitu zitzaidan; oso 
aberasgarria gertatu zitzaidan, 
kendu zuten arte. Badakizu, 
hezkuntza-sistema politikaren 
esku dagoenean, agintari ba-
koitzak berea ezartzen du…

Gizakiak, ikasleak, dimentsio 
teorikoaz aparte, praktikoa 
ere badauka. Informazioa jaso 
eta ikasteaz aparte, ekintza-
rako gaitasuna du, eta dimen-
tsio moral horrek, nolabait, 
baloreetan oinarritu behar du. 
Ezinbestekoa da balore etikoak 

transmititzea, bizitzan zehar 
“zer egin behar dut” galdera-
ri erantzuten lagungarri izan-
go zaizkizunak.

Gaurko gizartean galtzen ari 
garen balioa erantzukizuna-
rena da, inor ez da ezeren 
erantzule! Filosofiak horreta-
rako bidea ematen dizu, ez 
bakarrik “denaz” hitzegiteko 
(zientziak dauzkazu horreta-
rako), baita ere “izan behar 
duenaz” hitz egiteko ere.

Ezinbestekotzat ikusten dut 
erantzukizunaren etika bat, 
eta ez dakit zertara datorren 
natur zientziak eta giza zien-
tziak bereiztea. Izan, ere zer-
gatik ez du filosofia ikasi behar 
ingeniari batek? Ez al du oi-
narri etiko bat eduki behar? 
Ez al du erantzukizuna eduki 
behar? Jakina, sistema kapi-
talista batean bizi garenez, 
merkatuaren beharrei eran-
tzutera bideratzen da hezkun-
tza. Horri tiraka, zer esan 
handia eragiten duen leiho 
bat zabaltzen zaigu…

Nafarroan euskaraz eman dituzu 
klaseak, beti.
Konplikatua dago euskaraz 
lan eta bizi nahi izatea zen-
baitetan Nafarroan. Erronka 
eta aldarrikapena izaten segi-
tzen du. Barañainen, euska-
razko irakaskuntza militan-
tziarekin eta konpromisuare-
kin lotuta dago. Horrek bere 
alde ona du, konplizitate sarea 
sortzen baita herritarren ar-
tean.

Kanpora begira, badakigu 
zenbat oztopo (administrati-
boak, politikoak, sozialak…) 
dituen euskararen normali-
zazioak. Baina, barrura begi-
ra ere zer hausnartua badau-
kagu. Ni hasi nintzenean, 
Barañainen, euskal adarrean 
zortzi ikasle nituen, guztiak 
oso motibatuta zeuden, fami-
liaren konpromisua zeukaten 
atzean. Egun, zabaldu egin da 
ikasle-kopurua eta horren 
profila; horrekin, ahuldu egin 
da kontzientziazko atxikimen-
du hori.

Jada, ez dira oso eraginkorrak 
euskaraz ikasteko eta irakas-
teko iraganeko argudioak, eta 
galderak planteatzen zaizkigu. 
Hasteko, dena saltzen eta eros-
ten den mundu merkantiliza-
tu honetan, euskara, kontsu-
mo ondasun gisa, erakargarria 
al da? Euskaldunon historia, 
gure kultura eta antzeko ar-
gudioekin oso urrun iritsi al 
zaitezke gazteekin?

Bestetik, hizkuntza murgil-
tzeak ere gogoeta eskatzen 
digu. Ezin baita berdin jokatu, 
esate batera, ekosistema eus-
kaldunean bizi diren Leitzako 
ikasleekin, eta gaztelaniazko 
ekosisteman bizi diren Liza-
rrako ikasleekin.
Andoainekin harremana man-
tentzen al duzu?
Ama eta arrebak dauzkat ber-
tan, eta, tarteka, azaltzen naiz. 
Errieta egiten didate gehiago-
tan joan beharko nukeelako; 
ea orain erretiroa hartuta. 
Gaztetako adiskideen kasuan, 
nork bere bidea hartu zuen 
iraganean, eta, harrezkero, 
nekez daukagun kontaktua.

Egia esan, Iruñea hiri ederra 
da bizitzeko. Negua du gau-
zarik okerrena, zakarra baita. 
Gogoko dut bizikletan ibiltzea, 
eta paradisua da horretarako; 
bigarren mailako edozein erre-
pide hartu, eta kilometroak 
egin ditzakezu, autoen arris-
kurik gabe. Andoaingo Leizaur 
zikloturisten taldeko lagunak 
behin edo behin ekarri izan 
ditut hona, eta esan izan diet 
alderatzeko Gipuzkoako erre-
pideekin; han bai arriskua!

Sarean 'Barañain eta Koldo Ansa' idatzita, berehala agerttzen da 
andoaindarrari eskaini zioten agurraren bideoa. AIURRI

IRUNE ALFONSO AMASA-VILLABONA
Landa eremuko familia da, 
Zaprudka herriko gehienak 
bezala. Baserri giroko tokia da 
Ukrainakoa. Amasa-Villabo-
nan, aldiz, Arroako etxebizitza 
batean bizitza berria egiten 
ari dira. Bertan egin zen elka-
rrizketa, Aranerrreka inguruan. 
Tania gaztetxoa da bere fami-
liaren eta harrera familiaren 
artean zubilana egiten ari dena. 
Urteak dira Chernobil elkar-
tearen bitartez uda igarotzera 
etortzen dena. Oraingoan, 
ordea, arrazoia latza da: Ukrai-
na gerran murgilduta dago eta 
egoera bestelakoa da. Euskal 
Herrira ez dira aisialdiaz go-
zatzera etorri, gerratik ihesi 
baizik. Elkarrizketa honetako 
hainbat adierazpen Tania gaz-
tearen itzultzaile lanari esker 
lortu dira.
Nola moldatu zarete lehen egu-
netan?
Ainhoa Cortajarena: Lehen egu-
netako komunikazioa Tania-
ren bidez egin dugu, oso zai-
la baita familia osoarekin 
komunikatzea eta ulertzea. 
Keinuen bitartez ere zaila egi-
ten zaigu. Beraz, Tania gazte-
txoa izan da bere familiaren 
eta gure arteko itzultzailea.
Erraz topatu al duzue etxebizitza?

A. C.: Oso zaila izan da. Euskal 
Herrira etortzeko prozesua 
oso azkarra izan da, oso egun 
gutxi igaro ziren hona etortzea 
erabaki zutenetik iritsi zire-
neraino. Zehatzak izateko, lau 
edo bost egun.

Axier Arrieta: Bizpahiru astez 
aritu ginen Taniarekin hitz 
egin nahian, gerra piztu ze-
nean. Bat-batean, eskuko te-
lefonoa erabiltzeko aukera 
izan zutenean, deitu egin zi-
guten. Hona etorri nahi zute-
la adierazi ziguten. Oso azkar 
joan da dena. Autobus bat 
joan zitzaien bila, eta Polonian 
barrena iritsi dira hona.

A.C.: Amasan alokatu nahi 
genien etxebizitzaren bat, 
baina ez genuen ezer topatu. 
Udalak utzi zigun lehenengo 

gaua igarotzeko etxea, Oria-
mendi auzoan. Txiki xamarra 
da, sei kideko familia baita. 
Lehen egunean moldatu ginen: 
gurasoek eta bi txikienek ber-
tan pasa zuten gaua, eta Tania 
eta Masinka gure etxera etorri 
ziren. Hurrengo egunetan, 
Arroan, tratua itxi genuen eta 
bertan bizi dira orain.

A.A.: Udalak oso ongi jokatu 
du, Oriamendiko etxebizitzan, 
nahi genuen denbora guztia 
geratzeko aukera eskaini zi-
gutelako. Alabaina, ez genuen 
familia banandu nahi.
Taniak 7 urte daramatza Ama-
sara etortzen, oraingoan arrazoia 
oso bestelakoa da.
Tania Krupych: Bai, oporrekin 
alderatuta, egonaldi hau oso 
desberdina da.

A.A.: Beretzat bizitzen ari den 
hau guztia berria da. Orain 
arte, Taniak udako oporraldia 
ezagutu du, bi hilabetez jolas-
ten eta bidaiatzen, betebeha-
rrik eta ardurarik gabe, eta, 
noski, gurasorik gabe. Cadiz, 
Haro edo Benidormera joan 
izan gara. Aldiz, orain, ikasto-
lara joatea egokitu zaio, fami-
lia guztiaren gaineko erantzu-
kizuna izatea, eta hori izuga-
rrizko zama da.
Zein egoera bizi zen Zaprudkan 
gerra hasi zenean? Eta orain?
A.A.: Taniak azaldu digunez, 
lasai zeuden herrian, eta, ha-
lako batean, gerra hasi zen. 
Errusiarrak Zaprudkara sartu 
zirenean, bonbak jaurtitzeko 
arriskua zegoen eta ezkutatu 
egin behar zuten. Zerratoki 
batera joan eta bertan hon-
deatzaile makina batekin zulo 
handi bat egin zuten, bertan 
sartu eta enborrez estali zuten. 
Egoera oso txarra zela azaldu 
zigun Taniak, euren gainetik 
hegazkinak igarotzen zirela 
entzuten zutelako... Hamabost 
egun igaro zituzten, inkomu-
nikazio egoeran. Ahal zuten 
moduan irteten ziren elika-
gaien bila. Urik gabe, komunik 
gabe eta eskuko telefonorik 
gabe egon ziren. Errusiarrak 
handik alde egitean irten ziren 
gordelekutik.

Victor Krupych: Zazpi-zortzi 
ordu behar izaten genituen 
elikagai poltsa bat lortzeko 
eta, ondoren, beldur handia-
rekin itzultzen ginen zerrato-
kira.

T.K.: Beldur handia ematen 
zuen. Anai-arrebei ezkutatu 
egin diegu egoera, ez diegu 
azaldu zer gertatu den.

A.A.: Zaprudkan, egoera la-
saiagoa da orain. Putinen nahia 
ez da hori konkistatzea, azke-
nean eremu hori landa eta 
baserri eremua da, eta Putinek 

"Botereagatik haurrak 
eta herritarrak hiltzea 
izugarria da"
Ukrainako Zaprudka herrian bizi zen Krupych familia. Hots, Lilia eta Victor gurasoak eta Tania, 
Masinka, Aloxka eta Nataska seme-alabak. Errusiar tropak herrira sartu eta, gerratik ihesi, 
Amasa-Villabonara iritsi dira, Arrieta-Cortajarena familiarengana

Lilia eta bere anai-arreba txikienak Zaprudka herrian bizi zirenean.

AMASA-VILLABONA

ekialdea eta hegoaldea kon-
kistatu nahi ditu. Hasiera ba-
tean zentral nuklearra, baina, 
hortik aurrera, ez zuen inte-
resik eta alde egin zuen.

A.C.: Zaprudka herria Txer-
nobyl zentralaren 50 kilome-
troko perimetroaren barruan 
dago, horrexegatik du Taniak 
udan hona etortzeko aukera. 
Errusiarrek zentrala hartu nahi 
izan zuten lehen momentuan. 
Alde egin zutenean, lekuz mu-
gitzen hasi ziren. Hasiera ba-
tean, beraien familiako kide 
baten etxera. Eta, ondoren, 
Poloniara. Egun, inguru har-
tako eremua berreskuratzen 
ari dira ukrainarrak. Super-
merkatu batzuk ireki dituzte, 
eta herritarrak berriro ere 
pixkanaka lanean hasi dira.

Ba al daukazue harremanik ber-
tan geratu direnekin? Senitarte-
koekin edo eta lagunekin?
T.K.: Izebarekin hitz egiten 
dugu; orain ongi daude. Itzu-
li da argindarra eta ur zerbitzua, 
eta herrikide batzuk hasi dira 
lanean. Etxeak ere ongi daude. 
Eskuko telefonoaren bitartez 
lagunekin hitz egiten dut. Han-
go lagunek ikastolara joateko 
aukerarik ez dute, eta ikastur-
tea on line egiten ari dira.

A.C.: Elkartearen bidez, kasu 
desberdinak ikusten ari gara. 
Kasu batzuetan, ama haurre-
kin bakarrik etorri da, beste 
batzuetan, haurrak bakarrik 
gurasorik gabe; beste kasu 
batzuetan, amek itzuli egin 
behar dute Ukrainara haurrak 
Euskal Herrian utzita, lanean 

hasi behar izan dutelako edo 
lanik gabe ez geratzeko. Egun 
gutxiko kontua da hori.
Txernobyl inguruan bizi den eza-
gunik ba al duzue Aiztondo bai-
laran?
T.K.: Katia nire laguna Deban 
dago . Hasieran, Irunera joan 
behar zuen, baina, orain, De-
ban dago. Txernobyl aldeko 
jende asko etorri da Euskal 
Herrira.

A.A.: Elkartaren bidez, udan 
etortzen ziren haur asko eto-
rri da aste hauetan, 200 fami-
lia inguru esango nuke. Gu-
retzako betebehar morala izan 
da, zazpi urteren ondoren, 
Taniarekin dugun harrema-
nagatik.

A.C.: Segurtasuna eman die-
gu, azkenean, ez da handik 

bakarrik atera diren beste 
edozein familia bezala. Askok 
ez dakite zer aurkituko duten, 
kasu honetan, Taniaren bidez, 
badakite nora etorri diren eta 
badakite hemen laguntzeko 
gaudela.
Laguntzarik jaso al duzue?
A.C.: Ez da dirulaguntzarik bi-
deratu oraindik; maiatzaren 
1ean Eusko Jaurlaritzak par-
tida bat atera behar zuen, 
baina, oraindik, ez dago ezer, 
edo guk, behintzat, ez dugu 
informaziorik.

A.A.: Kasuak aztertu beharko 
dituzte, baldintzak ez baitira 
berdinak guztientzat. Desber-
dina da familia osoa etorri 
bada, haurrak bakarrik etorri 
badira, pisu batean edo hote-
lean bizi badira... Eusko 

Ukrainar familia Axier eta Ainhoarekin batera, Arroan ateratako argazkian. AIURRI

Jaurlaritzak hori guztia 
aztertu beharko. 

A.C.: Ingurukoen laguntza 
handia izan da, eta, gehienek, 
guk ezer eskatu gabe eman 
digute. Erosketak egin dizki-
gute, arropa pila utzi digute... 
Oso ondo ari dira jokatzen.
Hizkuntzarekin nola moldatzen 
zarete?
A.A.: Taniak duen euskara mai-
larekin komunikazioa berak 
kudeatu behar du. Erosketak 
egitera joan behar du gura-
s o e k i n ,  i k a s t o l a r a  d o a 
anai-arrebekin. 13 urterekin 
bera da familia osoaren ardu-
raduna.

A.C.: Keinuen bitartez ere 
saiatzen gara hitz egiten. Uler-
tzen gara hitzez, baina, gor-
putza ikusteak, asko egiten 
du. 

Keinuekin eta momentuko 
egoera ikusita, zer ulertua 
ematen du. Tania zazpi urte-
tan etorri da hona; bi hilabe-
te besterik ez ditu igarotzen. 
Ia urte osoa igarotzen du eus-
karaz hitzik egin egin gabe, 

eta horrela zaila da euskara 
erabat menperatzea.
Zer moduz egokitu dira?
A.A.: Taniak izugarrizko gogoa 
zuen ikastolara joateko. Ikasi, 
lagunekin egon, lagun berriak 
egin, bere bizitza berregiteko. 
Herriari dagokionez, Ama-
sa-Villabonan alokatzeko au-
kera bakarra zegoen. Gezurra 
dirudi, 5.500 biztanleko herri 
batean alokatzeko aukera ba-
karra egotea. Harrigarria iru-
ditzen zait. Baserri-eremutik 
datoz, eta guk baserri bat bi-
latu nahi genien: baratza jar-
tzeko, oiloak jartzeko... Baina 
ezin izan da. Gustura daude, 
elikatzeko eta ikastolara joa-
teko aukerarekin.

A.C.:  Haurrak oso ondo ego-
kitu dira ikastolara, oso gus-

tura daude. Oso jarrera posi-
tiboa dute eta ikastolako ikas-
kideak ere oso ondo ari dira 
jokatzen.
Zein dira zuen asmoak epe luze 
eta motzean?
T.K.: Ez dakigu noiz arte gera-
tuko garen hemen. Gerra 
amaitzen denean, agian itzu-
liko gara, baina ez daukagu 
argi oraindik.

V.K.: Oraingoz, hemen ongi 
gaude. Zaprudkan eta ingu-
ruetan oraindik egoera ez dago 
guztiz ongi.

A.A.: Zaila da erantzun argia 
ematea. Egoera geroz eta gehia-
go luzatuz gero, are eta zaila-
goa izango da hemendik joa-
tea. Ahalegin handia egingo 
dute lagunak egiteko, hizkun-
tza ikasteko... Zaprudkan 
egonkortasuna izan arte ezin 
dute itzultzeko erabakirik har-
tu.
Victor, zer egiten zaizu deigarrien 
Euskal Herriko egonaldiaz?
V.K.: Euskal Herrian pertsona 
guztiak alai eta zoriontsu bizi 
zarete. Adeitasunez, elkar 

agurtzen zarete. Ukrainan 
egoera serioagoa da.

A.A.: Gerra batetik datoz; 
hango presioa, beldurrak... 
Hala ere, gerra hasi aurretik 
ere ukrainarrak serioagoak 
direla aipatu izan digute. He-
men, ohitura handia dugu 
kaletik elkar agurtzeko, eta 
elkarrekin hitz egiten hasteko. 
Han, ez.

A.C.: Etorri direnetik, plan 
ederrak egin ditugu: bazkal-
tzera joan gara, nire urtebe-
tetze eguna ospatu genuen, 
lehengusuekin elkartu gara... 
Horregatik iruditzen zaie de-
nak zoriontsu eta alai bizi 
garela.
Zein iritzi duzue Errusiako inba-
sioaren inguruan?
A.A.: Zentzurik gabeko zerbait 
dela uste dut. Botereagatik 
haurrak eta herritarrak hiltzea 
izugarria da. 

Ameriketako Estatu Batuen 
eta Errusiaren arteko bote-
re-gatazka da bizitzen ari ga-
rena; Ameriketako Estatu 
Batuak baseak jartzen ari zen 
ekialdea kontrolpean izateko 
eta Errusiak hori ez du onar-
tzen. Baina gerra bat sortuz, 
nire ustez, ez da ezer konpon-
tzen.
Amaitzeko, zer esan nahiko ze-
nuekete?
Lilia Krupych: Eskerrak eman 
nahi dizkiet Axier eta Ainhoa-
ri guri emandako laguntzea-
gatik. Oso pozik gaude hemen, 
eta zoriontsua naiz Tania 
alaba beraiekin bizi izan de-
lako. 

V.K.: Asko eskertzen dugu 
jasotzen ari garen laguntza 
guztia.

T.K.: Gurasoei asko gustatu 
zaie itsasoa, Donostiako Hai-
ze-orratzera joan ginen eta 
ikaragarri gustatu zaie. Lehe-
nengo aldia da itsasoa ikusi 
dutela.

Bertako bizimodura egokitzen ari dira, sorterria gerran dagoen bitartean. AIURRI

"ZAPRUDKAN, 
SORTERRIAN, 
EGOERA EZ DAGO 
GUZTIZ ONGI"

MIKEL ARBERAS ADUNA
Urtarrilean, ituna berritzeko 
negoziazioak hasi zituzten 
Adunan. Horien esanetan, 
zuzendaritzarekin egindako 
bilerak ez ziren emankorrak 
izan. 

Unai Goikoetxeak hartu zuen 
hitza prentsaurrekoan langi-
leen izenean: "Guretzat ere ez 
dira momentu errazak izaten 
ari. Hala ere, zuzendaritzaren 
jarrerak, azken 5 urteotan egin 
behar izan ditugun esfortzuak, 
lanean hartu behar izan ditu-
gun arriskuak eta gertatu izan 
diren istripuak berriro errepi-
ka ez daitezen eta Irizar e-mo-
bility ko proiektura batuko 
diren langile berriek besteok 
jasan duguna jasan ez dezaten, 
ez digute mobilizazioa ez den 
beste aukerarik utzi". Zuzen-
daritzarekin, elkarrizketei 
berrekin nahi diote ondoren-

go bost puntuak negoziatzen 
hasteko:
1. Lan berdina, soldata ber-
dina. Lantegian postu berdi-
nean dauden langileek solda-
ta ezberdina dute, nahiz eta 
lan ardura, lana egiteko ahal-
mena eta independentzia 
berdina eduki.

2. Lan irteeratako lan bal-
dintza duinak eta berdinak 
denontzat. Ez zaie bidezkoa 
iruditzen guztiak langile ber-
dinak izanik, tailerrean eta 
ofizinetan baldintza ezberdi-
nak edukitzea. Egungo itunean, 
zuzeneko langileek nolabai-

teko konpentsazioa dute eta 
zeharkakoek soilik 15 gau ja-
rraian egiten badituzte lan. 
Zuzendaritzak jasotzen duten 
konpentsazioa baino baxuagoa 
den proposamena helarazi die 
langileei eta ofizinetakoa ber-
din mantendu nahi dutela. 

Gainera, bezeroen etxeetan 
daudenean, guztiak balio due-
naren irudipena dute, lan-or-
du luzeak eta 24 orduko dis-
ponibilitatea onartu beharrean 
daudelako inolako konpen-
tsaziorik jaso gabe; hori gutxi 
balitz, asteburuetan lan egitea 
astean zehar lan egitea beza-
lakoa dela salatu dute.

3. Esfortzu gehigarriak sa-
ritu. Ofizinetako lan-karga 
handia sistematikoa da. Hamar 
ordu edo gehiagoko lanaldiak 
ohikoak bihurtu dira zortzi 
orduko soldataren truke: gehia-
go lan egiteagatik ez dute ino-

lako konpentsaziorik jasotzen. 
Tailerrean, berriz, arriskutsuak 
edo osasunarentzat kaltega-
rriak diren lanak dauden arren, 
arriskuak eta osasun kalteak 
deuseztatu ezin direnetarako 
konpentsazio ekonomikoa 
eskatzen dute.

4. Langile guztien bizitza 
pertsonala eta kontziliazioa 
bermatu. Enpresan dagoen 
kudeaketa faltagatik ,egun 
batetik besterako errelebo eta 
ordutegi aldaketak jasaten 
dituzte, batzuetan igandera 
arte ez dute jakiten astelehe-
nean zein ordutan sartu behar 
duten lanera. Kontziliazio 
arrazoiengatik, ordutegi alda-
ketak eskatu dituztenei ukatu 
egin zaie. Ordutegi aldaketek 
zaildu egiten dute bizitza per-
tsonalaren kudeaketa.

5. Gipuzkoako Metalgin-
tzako Hitzarmena bermatzea. 
Gipuzkoako Metal Hitzarme-
na sektore horretan lan egiten 
duten langile guztien oina-
rrizko eskubideak dira eta ez 
dute onargarritzat horrelako 
enpresa batek hitzarmenak 
ezarten duenaren azpitik iza-
tea.

Irizar e-mobilityko langileak greban. AIURRI

Hirugarren astean sartu 
da E-mobilityko greba
Apirilaren 25ean, greba mugagabeari ekin zioten Irizar e-mobilityko langileek, Adunako lantegian. 
Ehundik gora langile batu dira grebara eta beste hainbatek babestu egin dute deialdia. 
Negoziaketei berrekin ezean, lanuztearekin jarraitu eta presioa dutela nabarmendu dute

Elkartasun 
jaialdia 
Andoainen
Grebalarien aldeko 
elkartasun jaialdia 
eta 
manifestazioa  iragarri 
dute larunbat 
honetarako (maiatzak 
14).  Egitaraua:
17:30 Manifa. 
19:00 Kalez kale 
Elektrotxaranga.  
21:30 Kontzertua 
Andoaingo 
Gaztetxean: Little 
Martin Selektah, 
Juantxo Arakama, 
Irtera, Lamiak eta 
Dantzall Sound. 
Sarrera: 5 euro, 
Txuribeltz tabernan 
eskuragarri.

GREBAK 
OIHARTZUN 
ZABALA LORTU DU 
HEDABIDEETAN

ADUNA

AINHOA GIL ZIZURKIL
Aurkitutakoaren arabera, Akez-
koerrotaren lehen aipamena 
1595ekoa da. Zizurkilgo Uda-
la zen errotaren jabea eta he-
rriarentzako diru-iturri zen. 
Alokairuan jartzen zuen erro-
ta udalak, eta urtero ateratzen 
zen enkantea.

1963ra arte lanean aritu zen 
Akezkoerrota eta 1980ko ha-
markadan ere martxan jartzen 
zuten tarteka. Geroztik, isilik 
egon dira errotarriak. Errota-
ko nagusiek, ordea, oso egoe-
ra onean mantendu dute. 
Martxan jarri ahal izateko 

konponketa lan batzuk behar 
zituen eta horretarako, Ara-
mako Ibares errotako familia-
rengana jo zuten Hernando-
rena taldeko kideek. Joxin 
Azkuek azaldu duenez, “Akez-
koerrotara gerturatu ziren 
prestutasun osoz. Beraien 
gidaritzapean, larunbat goi-

zetan elkartu eta auzolanean 
aritu gara beharrezko konpon-
ketak egiten. Horiek eginda, 
errota martxan jartzeko mo-
duan geratu zen”.

Ospakizuna, Maiatza 
Saltsanen baitan
Lanak eginda, ospakizunera-
ko eguna iristea besterik ez 
zen falta. Maiatzaren 7an ire-
ki zituzten Akezkoerrotako 
ateak. Izen-ematea zabaldu 
zuten aurrez, eta laster bete 
ziren txanda guztiak. Txanda 
berriak antolatzeko beharra 
ere izan zen, errota ikusteko 

gogoa adierazi zuen jende 
kopurua ikusita. Goizeko 
10:15etan pasa ziren lehen 
bisitariak eta, 13:00ak arte, 
etenik ez zen izan bisitaldietan. 
Lagin modukoa ikusgai dago 
Aiurri.eus gunean, bideoen 
atalean.

Erroten funtzionamendua 
ikusteko aukera paregabea 
izan zuten Akezkoerrotara 
gerturatu zirenek. Errotarriak 
geldirik eta martxan ikusi ahal 
izan zituzten, baina urak egi-
ten duen lana ere. Goiza bo-
robiltzeko, Akezkoerrota bi-
sitatu ondoren plazan egin 
zuten geldialdia askok eta 
askok. Errotan ehotzen ikusi-
tako artirinarekin, taloak egi-
ten ikasi zuten txikienek. Pos-
tu berezia jarri zuten horreta-
rako Joxe Arregi plazan. Eta 
aldamenean, El Salvadorreko 
Segundo Montes komunita-
tearen aldeko talo postua ere 
jarri zuten.

Eguerdian berriz, Loatzo 
musika eskolako trikitilari eta 
panderojoleek festa giroa piz-
tu zuten. Bukalaiko dantzariek 
euren saiotxoa eskaini zuten 
eta zenbait herritar ere ani-
matu ziren dantzara.

Bigarren hitzordua,  
hilaren 22an
Zizurkilgo errotak ezagutzen 
jarraitzeko aukera dago, hu-
rrengo egunetan. Garai batean 
herrian izan ziren sei errote-
tatik, bost bisitatutako dituz-
te. Orakaiztegiko errota, Akez-
koerrota, Alkanizko errota, 
Loidierrota eta Adunibarko 
errota. Arrasto gutxi batzuk 
geratzen dira batzuetan, bai-
na ibilaldia eginez, haien his-
toria ezagutzeko aukera izan-
go da. Atxulondoko errota da 
seigarrena, baina urruti da-
goenez, ibilalditik kanpo utzi 
dute.

Taldetxo bat Akezkoerrotan, Joxin Azkuek adierazpenak eskaintzen zituen bitartean. AIURRI

Herriko ondarea 
ezagutuz
Urte osoko lanketaren ondorioz ikusi ahal izan da martxan Akezkoerrota. Hernandorena Kultur 
taldeko kideek lan handiari esker izan da, hein handi batean. Maiatzaren 7an ospatu zen 
Zizurkilgo Erroten eguna, Maiatza Saltsanen baitan. Aukera berria izango da hilaren 22an

AKEZKOERROTAREN 
LEHEN AIPAMENA 
1595. URTEKOA DA. 
UDALA ZEN JABEA

• Maiatzak 13, ostirala. Anakrusa taldearen kontzertua.
• Maiatzak 14, larunbata. Amaraun ikuskizuna, Oihana 

Iguaran eta Amaiur Luluagaren eskutik. 22:00, Joxe 
Arregi Plazako estalpea. Sarrera 3 euroko prezioan 
salgai, Udal bulegoetan.

• Maiatzak 15, igandea. San Isidro eguna; Bazkaria, 
bertsolariak eta Jon Erasunen omenezko pilota 
partidak.

• Maiatzak 16, astelehena. Hitzaldia: Energia 
aurrezteko moduak. 18:30, Plazida Otaño.

• Maiatzak 17, asteartea. Indarkeria matxistaren 
aurkako protokoloari onarpena emango diote, ez-ohiko 
pleno bidez. Protokoloaren sinadura ekitaldia. 18:30, 
Atxulondo.

• Maiatzak 20, ostirala. Hizkuntza gutxituen inguruko 
erakusketa zabalduko dute Plazida Otañoko 
erakusgelan.

• Maiatzak 21, larunbata. Zizurkilgo Biatloia 
hogeitabigarren edizioa, herrigunean. Zubimusu 
jaialdia.

• Maiatzak 22, igandea. Mendi ibilaldia; Zizurkilgo 
errotak ezagutuz.

• Maiatzak 25, asteazkena. Ipuin solidarioak. 
Guretzako: Jatorri anitzeko emakumeen bilgunea 
10:00, Atxulondo kultur etxea.

• Maiatzak 27, ostirala. Bukalai dantza taldearen 
emanaldia.

• Maiatzak 28, larunbata. Zarata, Hodei Arrastoak 
sortutako obra Plazida Otañon. Bakarrik edo talde 
txikitan, telefonoarekin ikus-entzunezko obra. Sarrera 
3 euroko prezioan salgai, Udal bulegoetan. Bakoitzak 
bere mugikorra eta aurikularrak ekarri beharko ditu.

Gipuzkoako erroten eguna ospatu zen aurreko 
asteburuan, Foru Aldundiak eta hainbat udalek 
sustatuta. Beterri-Aiztondon hiru errotara bisitaldiak 
antolatu ziren. Zizurkilgoaz gain, Asteasuko Urniategi 
eta Larraulgo Txuringain errotak ezagutzeko aukera izan 
zen. Igande goizean Asteasuko plazatik irten ziren 
hainbat herritar Erreka bailara aldera, bi errotak elkarren 
gertu baitaude. Asteasuko Urniategi Burdina elkarteko 
Ander Otañok errotaren funtzionamenduari buruzko 
xehetasunak eskaini zituen, eta ondoren Txuringainera 
abiatu ziren. Han Joxe Angel Zumeta bertako semea 
bisitarien zain zegoen. Bertan bat egin zuten 
asteasuarrek eta Larraulgo plazatik abiatu ziren 
gainerako bisitariek. Errota txukun-txukun prest du, 
bisitariek xehetasun osoz iraganeko lanbide hori bertatik 
bertara ezagutu dezaten. Uraren indarra erabiliz egokitu 
duen zerrategia ikusteko aukera izan zen, bide batez. 
Hiru errotara egindako bisitaldiaren inguruko bideoa eta 
argazkiak ikusgai daude Aiurri.eus webgunean.

Iguaran eta Luluagaren ikuskizuna, larunbat honetan. ©LANKU Urniategiko errotan taldeko argazkia atera zuten asteasuarrek. AIURRI

Larraulgo Txuringain baserrira bisitaldia antolatu zuten. AIURRI

Maiatza Saltsan, 
egitaraua

Erroten eguna 
Asteasun eta Zizurkilen

ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

Harria 
euskal 
kulturaren 
zutabe
Euskal kulturan errotutako 
ikuskizun alderaezina da harri 
jasotzaileena. Mendeetan 
jendetza bildu duen diziplina da 
eta 2022. urtean ere Adunako 
frontoia goraino bete zen. 

Harri baldarra, kubikoa, 
biribila eta esku bakarrarekin 
altxatzekoa. Kirol berezia zein 
harrigarria dugu geure eta hala 
izaten jarraituko du. Bakana da, 
ederra eta herriz herri jendetza 
biltzen duena. 

Zaindu dezagun arren, gure 
kultura, gure kirola eta gure 
izaera. Kirol bakana izanagatik 
berezi egiten du, baina baita 
arriskutsu ere, galtzeko ere 
errazagoa baita. 

 
 

 

Argazkia eta testua: Mikel Arberas
 
 

Datu teknikoak:

Nikon D500 
f/4 
1/400 
ISO 1600

XABIER LASA ANDOAIN
Luxia sasoi hartan aizkolaririk 
famatuena zen, eta egundoko 
ikusmina eragin zuen kirol 
jokoak. Inazio Eizmendi Ba-
sarri kazetari eta bertsolariak, 
La Voz de España egunkarian 
maiatzaren 1ean iragarri zue-
nez, antolatzaileek emozio 
handiko aizkora jokoa nahi 
izan zioten eskaini herri kirol 
zaleei, eta garaitsu hartan aiz-
kolaririk bikainena zen Luxia-
ren eta Ramon Iurrebasok eta 
Inazio Elortza Kortaberri-k 
osatutako bikotearen arteko 
desafioa prestatu zuten. Erre-
bantxa gisa aurkeztu nahi izan 
zuten lehia, izan ere, aurreko 
urtean Urretxun, Santa Luzia 
jaietan hirurak lehian arituak 
ziren, eta orduan bikotea irten 
zen garaile. Alde bakoitzak 54 
hazbeteko edo kanaerdiko 
hamar enbor ebaki zitzan era-
baki zuten Andoainen. Udalak, 
pizgarri gisa, 12 mila pezeta 
jarri zituen irabazle eta gal-
tzaileen artean banatzeko.

Azken unean, ordea, Korta-
berrik ezin izan zuen parte 
hartu, eta desafioa birplan-
teatu behar izan zuten anto-
latzaileek. Horrela, Iurrebaso 
eta Luxia aurrez aurre jarri 
zituzten; Luxiak zortzi enbor 
ebakitzekotan, eta Iurrebasok 
zazpi.

Ia ordu erdiko lehiaren os-
tean, Iurrebasok Luxiari 47 
segunduko aldea atera zion.

Baserrik, “Luxia decepcionó 
el domingo”, izenburua zera-
man kronika idatzi zuen bi 
egunen buruan. Bere iritzira-
ko, marka kaskarrak egin zi-
tuzten bi kirolariek; eta batez 
ere Luxia, “flojo y desganado” 

sumatu zuen. Eta kritika zorrotz 
hori indartzeko, Luxiak An-
doainen eta egun batzuk lehe-
nago -maiatzaren 3an- Eiba-
rren egindako lanak alderatu 
zituen.

Izan ere, maiatzaren 3an, 
Eibarko udalak Ignazio Zuloa-
ga pintorea goratuko zuen 
estatuaren alde Astelehena 
pilotalekuan jaialdia antolatu 
zuen. Bertan, Ziaran-Zar, Egi-
guren eta Gallastegi harri ja-
sotzaileez gain, Luxiari bi 

marka hausteko erronka bi-
koitza luzatu zioten, eta piz-
garri gisa diru saria jarri zioten: 
kanaerdiko 10 enbor 33 mi-
nuturen barruan moztuz gero, 
bost mila pezetako saria; eta 
saioa 30 minutuen azpitik 
eginez gero, gainera, saria 
handitua. Bada, lehen erron-
ka bai, baina bigarrena bede-
ratzi segundoengatik ez zuen 
menderatu.

Kontua da Luxiak Eibarren 
kanaerdiko 10 enbor ebaki 

behar izan zituela, eta zortzi 
Andoainen. Basarrik, han eta 
hemen, enbor bakoitzean 
egindako denborak alderatu 
zituen, hain zuzen. Eibarren 
zortzi kanaerdiko 23:15ean 
ebaki zituen; Andoainen, be-
rriz, 28:44etan. Datuak eskue-
tan, Eibarko indar erakustaldia 
Andoainenen berdindu izan 
balu, Iurrebasori lau minutu-
ko aldea aterako ziola gaine-
ratu zuen kazetariak. Zenbaki 
horiek argi uzten zuten, beraz, 
Luxiaren errendimenduan 
edukitako alde nabarmena. 
Eta zaletuen artean zalantza 
geratu zen beharbada, zerga-
tia topatzen hasita. Alegia, ea 
gorputzaldi makalaren ondo-
rioa besterik ez ote zen izan 
Andoaingo porrota, ala, ez ote 
zituen propio lasatu indarrak, 
zaletuei eta batez ere ustezko 
aurkariei ez erakusteko barruan 
zeukan guztia; etorkizunean, 
desafioak jokatzeko bidea gar-
biago edukitzeko, jakina…

Bigarrengo hipotesia bene-
tazkoa izan ala ez izan, kontua 
da urtetan Luxiak ez zuela 
aurre egingo zion desafiatzai-
lerik topatu; harik eta 1959-
04-26an, Ramon Latasa sun-
bildarrak eta biek egundoko 
norgehiagoka Donostian jo-
katu zuten arte, 1959-04-26an. 
Hamazazpi mila ikusleren 
aurrean, kanaerdiko 14 enbor 
eta 110 hazbeteko bi enbor 
jarri zituzten lanerako; jokoan, 
alde bakoitzak bostehun mila 
pezeta. Txanda hartan, Lata-
sak Luxia mendean hartu zuen 
bi orduko lan lantzaren ostean,  
lau minutu eta 54 segundoko 
aldea aterata.

(www.herrikirolakgipuzkoa.
eu/dok web orrian, Gipuzkoan 
1942tik aurrera herrialdean 
herri kiroletako hainbat mo-
dalitateetan jokatu izan diren 
apustu, erakustaldi eta txa-
pelketei buruzko datuak biltzen 
dira).

Luxia eta Iurrebaso: bi 
aizkolari mitiko
Juan Jose Narbaiza Luxia, Az-
koitian, Urrategi auzoko Za-
baleta-Azpikoa baserriko se-

Luxia eta Iurrebaso aizkolariak, 1951ko maiatzaren 6ko apustuan. AM ARRIETA

Etxeberrietako desafio 
historikoa
Juan Jose Narbaiza Luxia eta Ramon Iurrebaso aizkolariek desafioa jokatu zuten Andoainen, 
Etxeberrieta futbol zelaian 1951eko maiatzaren 6an. Norgehigoka Andoaingo Udalaren eta garai 
hartan Santa Krutz jaiak antolatzen zituen izen bereko elkartearen ekimenetik sortu zen

mea, 1921ean jaioa zen. 1,92 
metro luzerako “gizaseme 
tantai, lerden eta zimela” zela, 
eta 50eko hamarkada “Luxia 
aundiaren aroa” izan zela ida-
tzi zuen Jose Luis Iriarte herri 
kiroletan adituak Gure erri-jo-
ku nagusiak liburu sonatuan. 
Iriartek Luxia aizkoran izar 
bilakatu izanaren sekretua 
iradoki zuen liburuan. Nonbait, 
Eibarko Iturrino abizeneko 
enpresari baten esku jarri zen 
azkoitiarra; hark, atleta bati 
dagokion prestaketa fisikoa 
ezarri zion, eta emaitzak be-
rehala hasi ziren heltzen. Ar-
tean, izan ere, herri kiroletan 
ezagutzen ez zen jokabidea 
izan zen planifikatutako pres-
taketa fisikorik gabe plazara-
tzea. Kontzientzia hartzea 
eragin zuen Iturrinoren esku 
hartzeak herri kiroletan, har-
taz gero normaltzen joan bai-
tzen herri kirolarien artean.

Bestetik, Ramon Iurrebaso, 
Urretxuko Aitxu baserrian 1927 
jaio zen. 1,76 metroko mutila, 
“gutxi bezain aizkolari gaille-

na eta joria, bizi eta kementsua, 
lan motzerako bearrezko diran 
doain guztiak zituen beregan. 
Arriya, Korta, Luxia, Goñi ta 
gañerako hamaika goi-mai-
llako aizkolari garaitu zituan”. 
Basarri kirol kazetariak “El 
hombre electrico” gisa defi-
nitu zuen behin, eta ezizen 
harekin geratu zen mutila 
geroztik. Iriartek esan bezala, 
Iurrebaso apustu asko joka-
tutako aizkolaria izan zen 
1950eko eta 1960ko hamarka-
detan, zezen-plazak maiz bete 
zituen horietakoa. Aizkora 
jokoa telebistara (Espainiako 
RTVE) eraman zuen lehen 
aizkolaria izan zen.

Aizkoraren urrezko aroa
40, 50 eta 60ko hamarkadetan 
aizkolarien munduak urrezko 
aroa bizi izan zuela esan dai-
teke. Antonio Soraluze Korta, 
Martin Garziarena, Juan Jose 
Narbaiza Luxia, Ignazio Or-
begozo Arria I, Ramon Latasa, 
Juan Baleztena, Patxi Astibia 
edo Migel Irazusta Polipaso 

herri kirol zaleen idolo bila-
katu ziren.

1950-03-05ean lehen Aizko-
larien Txapelketa Nagusia 
jokatu zuten; Donostiako Txo-
freko zezen plazan. Garciare-
na leitzarrak jantzi zuen txa-
pela, eta Luxia bigarren gera-
tu zen. Hartaz gero, ikaraga-
rrizko ikusmina eragin zuten 
biren arteko desafioek, gipuz-
koarren eta nafarren arteko 
xextra gisa planteatzen zuten 
zenbaitzuk. Dirutza jarri zuten 
jokoan bi saioetan, eta Do-
nostiako zezen plaza jendez 
lepo jartzea lortzen zuten (16 
mila ikusle), nahiz eta sarrerak 
garestiak izan garairako: 100 
pezeta aurreko eserlekuetan 
eta 50 pezeta harmailetan. 
Esan beharrik ez dago zaletuen 

artean ere sosak erruz jokatu 
zirela. Herri kiroletan, ez zen 
beste diziplinarik plazara ho-
rrenbeste zaletu eraman zue-
nik, estropadak kenduta nos-
ki.

Hain zuzen, bi norgehiago-
ka egin zituzten Donostian, 
zein baino zein ikusgarriagoa. 
1950-10-29an, lau oinbiko eta 
lau hiru-kana laurdeneko en-
bor ebakitzea izan zen lana; 
50 mila laurleko (pezeta) jo-
katu zituzten alde bakoitzetik. 
1952-12-07an, errebantxa 
jokatu zuten, toki eta lan ber-
bera eginez; ehun mila laur-
leko bakoitzetik. Luxiak sei 
minutuko aldea zeramala, 
Gartziarena erretiratu egin 
zen orduan.

Hurrengo urteetan inor ez 
zen ausartu Luxiari desafioa 
botatzera, eta honek exibizio-
ko lehiak jokatzera konforma-
tu behar izan zuen. 1959an, 
Latasak desafioa luzatu zio-
nean, orduantxe amaitu zen 
bere nagusitasuna, lehen adie-
razi den bezala.

Etxeberrieta futbol zelaia jendez lepo, desafioa ikusteko prest. AM ARRIETA

GARAI HARTAN 
DESAFIOEN 
URREZKO AROA 
BIZI IZAN ZEN

Andoni Mirena Arrieta 
Yarzari (Donostia, 
1920-Donostia, 2003) esker 
heldu zaizkigu 
Etxeberrietako futbol 
zelaian jokatu zen apustuari 
buruzko irudiak. Bere seme 
Antton Arrieta Valverdek 
helarazi digu hari buruzko 
dokumentazio guztia; 
argazkiez gain, aitari zein 
Andoaingo desafioari 
buruzko zenbait datu 
jakingarri, alegia.

Andoni Mirena Arrieta 
farmazia-doktorea zen 
ikasketez, eta arte grafikoen 
sektoreko langile gisa atera 
zuen bizimodua. 50eko 
hamarkadaren hasieran, 
Maria Isabel Valverderekin 
ezkondu, eta biak Limara 
(Peru) abiatu ziren. Bertan, 
Arrietak, arte grafikoen 
sektorean Hego Amerika 
guztian tamainan bigarren 
enpresa izatera iritsi zen 
negozioa ireki zuen. 
Bikoteak hiru seme eduki 
zituen Liman: Patxi, Antton 
eta Iñaki. 1965ean, familia 
Donostiara itzuli egin zen. 
Hasieran Savasa lantegian 
beharrean aritu ondoren, 
Lasarten Olarso S.A. 
inprimategia sortu zuen. 
70eko krisi ekonomikoak 
lantegia ixtera behartu 
bultzatu zuen, eta azken 
urtetan, fotolitoak egiten 

zituzten Eurocolor eta Igara 
S.A. enpresetan aritu zen.

Lanbidez inprimategian 
jardun arren, bizi, 
argazkilaritza bizi izan zuen 
afizioz eta pasioz Arrietak. 
Gipuzkoako Argazkilari 

Elkarteko sortzaileetako bat 
izan zen, 1948an, argazki 
kamera zoro bakar batzuren 
kontua zen garaian. Izaeraz 
lotsatia izan arren, hazi 
egiten omen zen kamera 
eskuetan zeukala, nahiz 
jende ugari egon inguruan. 
Eraldaketa pertsonal horri 
esker, hainbat gertakizunen 
konstatazio grafikoa utzi 
digu ondorengoei, makina 
bat irudi ikusgarriez eta 

aberatsez osatutako 
altxorra. Luxia eta 
Iurrebasoren arteko 
desafioko 1951eko irudiak, 
besteak beste.

Lanbideak eta familiako 
ardurak uzten ziotenean, 
argazki kamera eskuan 
hartu eta kalera abiatzen 
zen erretratuak ateratzeko 
asmoz. Familia-argazkiez 
gain, paraje naturalak, 
itsasontziak, hegazkinak, 
eraikin historikoak, motor 
lasterketak, herri kirolak… 
ziren bere gai kuttunenak. 
Milaka eta milaka atera 
zituen urtetan; horietatik, 
45.000 bat argazki gorde 
ahal izan direla kalkulatzen 
du Antton Arrieta semeak; 
diapositibako formatuan 
gehienak. Bestalde, bere 
bizitzako azken urtetan, 
Gipuzkoako iturri, udaletxe 
eta ermitekin milaka 
argazkia atera zituen, 
Antton semearekin batera. 
Horietako asko, Gipuzkoako 
Aldundiaren esku geratu 
ziren, edonork 
kontsultatzeko moduan.

Argazkiak atera ez ezik, 
pelikula laburrak ere 
grabatu izan zituen, zortzi 
milimetroko zintetan. 
Horietako batean, Luxia 
Donostiako desafioetako 
batean agertzen da; Euskal 
Filmotekan dago gordeta.

Milaka argazki atera zituen. Horietatik 45.000 gorde dira.  AM ARRIETA

Andoni Mirena Arrieta, argazkien egilea

ANTTON ARRIETA 
VALVERDE SEMEAREN 
BIDEZ IRITSI ZAIGU 
GERTAERA HURA

ERREPORTAJEA

Talde berekoak edo ez elkarrekin jolasteko aukera izaten dute. AIURRI

Indarra eta kemena erakutsi zuten neskak amaieraraino . AIURRI

IRUNE ALFONSO AMASA-VILLABONA
Nesken gomazko paleta txa-
pelketa ari dira jokatzen Ama-
sa-Villabonan eta Adunan. 10 
bikotek jokatzen dute ostira-
lero eta horien arten dira, 
Aiztondo bailarako Txulobi; 
Adunako pilota taldea eta Behar 
zana; Villabonako pilota el-
kartea. Alaitz Navarro eta Ira-

ti Tejeria txapelketako partai-
de dira, lehenengo Txulobi 
taldekoa, bigarrena Behar 
zanakoa baina taldeen ingu-
ruan hitz hauek helrazi dituz-
te"izen berdinarekin baina 
beti elkarrekin jokatzen aritu 
gara, partidetan elkarrekin 
jokatuz gero hobeto ulertzen 
dugu elkar"

Txulobi eta Behar 
zana pilota taldeak 
beti elkarrekin
Paleta Txapelketa gutxi izaten dira ikasturtean zehar, hiruzpalau 
besterik ez, hori aldatzeko asmotan antolatu dute txapelketa

Azken tantoetan tentsioa handia nabaritu zen nork irabaziko lehian. AIURRI

Alaitz Navarro Txulobiko jokalaria eta Irati Tejeria Beharzanako jokalaria. AIURRI Ostiralean, arratsaldeko 18:30ean Villabonan jokatuko 
dira Herriarteko Txapelketako pilota partidak. 
Kadeteetan Pello Aranburuk eta Aitor Larrartek Ataunen  
kontra jokatuko dute. Jubeniletan Aranburu anaiek eta 
seniorretan Aimar Iraola-Koldo Jauregi bikoteak. 

Iñaki Lizaso Behar Zanako pilotariak argi adierazi du: 
"Oso aurkari zaila suertatu zaigu, maila oso altuko 
pilotariak dituzte, baina maila ematen saiatuko gara".

Aranburu anaiak partiduko atsedenaldian. AIURRI

Amasa-Villabona herriartekoan

KIROLA



IRUNE ALFONSO ASTEASU
Bi urtetan ezin izan dituzte 
Elizmendiko jaiak ospatu, bi 
urtetan haurrek ezin izan dute 
Simon pertsonaia ikusi eta 
agurtu. Alabaina, bi urteren 
ondoren, berreskuratu dituz-
te Elizmendiko jaiak, bi urte-
ren ondoren, haur askok lehe-
nengo aldiz ezagutu dute Si-

mon eta lehenengo aldiz os-
patu dituzte euren auzoko 
jaiak. Larunbatean hasi ziren 
festak, apirilaren 30an hain 
zuzen, baina, ostiralean guz-
tia prest edukitzeko txosnen 
muntaketa izan zuten. Guztia 
prest, ostiral arratsaldean ur-
duritasuna nabaritzen zen 
herritarren artean. Borobilak 

izan dira Santakrutzak, ez da 
ekintzarik falta izan Elizmen-
din: Simon pertsonaiarekin 
hasi eta amaitu dituzte festak, 
haurrak liluratuta utziz; bu-
ruhandiekin eta jolasekin gora 
eta behera ibili dira korrika, 
baita bizikletekin maldan gora 
eta behera bizi goitiberetan. 
Gainera, herri kirolaz goza-

tzeko aukera aparta izan dute; 
Julen Gabirondo eta Artz mu-
gertza aizkoran, eta Udane 
Osolaza eta Aroa Sanchez 
harri-jasotzen. Kirolariek ez 
zuten hutsik egin, ez eta ikus-
leek ere, izugarrizko ikusmira 
sortu baitzen herriko plazan. 
Tradizioari eutsiz, meza ere 
izan zuten Santa Krutz ermitan. 

Eta noski, hau guztia gutxi 
ez eta, jai guztietan bezala, 
trikitilariekin dantza saio ede-
rrak egiteko aukera izan dute, 
bikotean, soltean eta talde 
handian. Festetan indarrak 
berreskuratzeko, otorduak 
egitea ezinbestekoa da eta, 
noski, Elizmendin ez dira 
atzean geratu,  hamaiketako 
eta parrillada goxoak egin zi-
tuzten

Ospakizunen itzulera, 
garai batean bezala
Elizmendiko jaien itzulera bizi izan zuten asteasuarrek, bi aste atzera. Herritarrek Santa Krutz 
jaietako ospakizunak berreskuratzeko aukera izan dute, bi urteren ondoren. Giro ederrean igaro 
ziren. Ospakizunen hurrengo geldialdia Sanpedroak izango dira

Erromeria Elizmendin, hain gustuko den jarduera dantzazale askorentzat. AIURRI

ASTEASU

Jakin-min handia sortu zuen Simone pertsonaiak. AIURRI

Txupinazoarekin salto eta brinkoka goxokiak biltzen aritu ziren. AIURRI

Ikusmira handia sortu zen plazan harrijasotzaile eta aizkolariekin. AIURRI

Trikitilariekin dantza saio ederrak ikusteko aukera egon zen. AIURRI

Parrillada gozo eta ederrarekin otordu bikaina egin zuten. AIURRI

Izenak argi dio: Bizi goitiberan bizi-bizi ibili ziren gora eta behera. AIURRI

Simoneren igoerarekin Elizmendiko jaiei amaiera eman zitzaien. AIURRI

ASTEASU

PLAZAN BAZAN

EGILEA:  
GARBIÑE UBEDA 

AGENDAAGENDA
OHARRA:  

Baliteke pandemiaren momentuko egoerak eraginda ekitaldiren batean aldaketak egin beharra izatea

ERAKUSKETA

ANDOAIN 
Kanpezu, 50 urte
La Salle Berrozpeko kanpaldien 
ibilbidea biltzen duen  
argazki-erakusketa.
Azken eguna: Maiatzak 28.

AMASA-VILLABONA 
Pintura erakusketa
Maria Jose Labourdique eta  
Seve Iglesias.
Azken eguna: Maiatzak 20.

DANTZA ZIKLOA

ANDOAIN 
Gauekoak
Kukai taldearen ikuskizun 
berriena. Gaua ardatz duen 
muntaia.
Azken emanaldia! 
19:00, Bastero. 
Maiatzak 13, ostirala.

Marunica
Roberto G. Alonso konpainia.
12:00, Bastero.  
Maiatzak 15, igandea.

Ur bizitan 
Haatik Konpainiaren berriena, 
sustraiez eta hirigintzaz  
diharduena.
19:00, Bastero. 
Maiatzak 20, ostirala.

Basotik itxasora
Dantzaz Konpainiaren  
dokumental eta dantza emanal-
dia.
19:00, Bastero.  
Maiatzak 27, ostirala.

Urki Dantza Taldea
Santa Krutz jaietan emanaldia 
eskaini ondoren, ikasturte 
amaierako ikuskizuna eskainiko 
dute.
12:00, Bastero.  
Maiatzak 29, igandea.

AIURRI

ASTEASU SAN ISIDRO EGUNA
Eguerdiko 12:00etan, triki-bertso kalejira izango da herriko trikitilarie-
kin, eta, Jesus Mari Irazu eta Amaia Agirre bertsolariekin. Jarraian, 
bazkaria Iturriondo Jatetxean, 25 eurotan. Amaitzeko, trikitilarien eta 
bertsolarien saioa. Sarrerak Iturriondon dira eskuragarri ostiralera arte. 
Guztia, Asteasuko baserritarrek eta Udalak antolatua. 
Maiatzak 15, igandea. 

AMASA-VILLABONA

GUREA ZINEMA

Go Fish. Salvemos el mar
Maiatzak 14, larunbata. 17:00.
Maiatzak 15, igandea. 17:00.

Sonic, la película 2
Maiatzak 28, larunbata. 17:00.

Maiatzak 29, igandea. 17:00.

En su punto
Maiatzak 7 lar. 19:30, 22:00.
Maiatzak 9, astl. 20:30

Alcarras
Maiatzak 14, lar. 19:30, 22:00.
Maiatzak 15, ig. 19:30.
Maiatzak 16, astl. 20:30.

Mentes maravillosas
Maiatzak 21, lar. 19:30, 22:00
Maiatzak 22, ig.  19:30
Maiatzak 23, astl 20:30.

Cinco lobitos
Maiatzak 28, lar. 19:30, 22:00
Maiatzak 29, ig.  19:30
Maiatzak 30, astl 20:30.

ANDOAIN

BASTERO

Go Fish. Salvemos el mar
Maiatzak 14, larunbata. 17:00.
Maiatzak 15, igandea. 17:00.

El secreto de Vicky
Maiatzak 21, larunbata. 17:00.
Maiatzak 22, igandea. 17:00.

Fireheart
Maiatzak 28, larunbata. 17:00.
Maiatzak 29, igandea. 17:00.

El hombre del norte
Maiatzak 14, lar. 19:30, 22:00.
Maiatzak 15, ig. 19:30.
Maiatzak 16, astl. 19:30, 22:00.

Mentes maravillosas
Maiatzak 22, ig. 19:30.
Maiatzak 23, astl. 19:30, 22:00.

Cinco lobitos
Maiatzak 28, lar. 19:30, 22:00.
Maiatzak 29, ig. 19:30.
Maiatzak 30, astl. 19:30, 22:00.

ZINEMA

OHARRA:  
Baliteke pandemiaren momentuko egoerak eraginda ekitaldiren batean aldaketak egin beharra izatea

MAIATZAREN 13TIK AURRERA
EMAIGUZUE ZUEN EKITALDIEN BERRI. Tel.: 943 300 732 / 619 163 537 / aiztondo@aiurri.eus / diseinua@aiurri.eus

ZIKLOA

ZIZURKIL 
Urak dakarrena... zikloa
Maiatza Saltsan. Anakrusa, 
Amaraun ikuskizuna, San Isidro 
eguna, biatloia, ipuin kontakizu-
na, mendi ibilaldia, dantza 
emanaldia... Egitarau osoa 13. 
orrialdean.
Azken hitzordua: Maiatzak 28.

MUSIKA

ANDOAIN 
Piano kontzertua
Txikiludioak emanaldia, Uxue 
Riconen eskutik. Javier G. 
Sarmientoren piano errezitaldia.
12:00, Bastero.  
Maiatzak 14, larunbata.

ANTZERKIA

AMASA-VILLABONA 
Erre, Aldarri bat bertsoz
Bertso eta antzerkia: Aner Peritz, 
Haizea Arana, Leire Vargase eta 
Oihana Arana.
19:30, Gurea antzokia. 
Maiatzak 13, ostirala.

AMASA  
Trapu zikinak
Udalbiltzaren Geuretik sortuak 
programan sortu zuen talde 
nafarrak 'Trapu zikinak' obra.
18:30, Mikeliartza baserria.  
Maiatzak 21, larunbata.

URTEURRENA

AMASA-VILLABONA 
Onddo elkartearen  
25. urteurrena
Hazi, hezi, bizi, ausartu, antolatu 
eta sortu! lemapean, ekitaldi 
sorta iragarri dute.
18:28 Txupinazoa, Onddo plazan. 
Ondoren Ginkana, Kale Nagusian. 
21:04 Barrikotea, Berdura plazan.
Maiatzak 20, ostirala.

Egun osoko festa larunbatean.
11:36. 25 urtez Onddo Bizirik! 
Bideo proiekzioa Gaztetxean. Eta 
hamaiketakoa. Ondoren, 
karropoteoa Kale Nagusian. 
14:32 Bazkaria Berdura plazan. 
DJ Fresa Morango, Gaztetxean. 
22:02 Kendal gaua Gaztetxean.
Maiatzak 21, larunbata.

Bezperan hasitakoa amaituko da 
igandean.
06:02 Gaupasero argazkia. 
06:12 Gosaria.
Maiatzak 22, igandea.

24 AIURRI BETERRI-AIZTONDOKO HAMABOSKARIA 2022-05-13



ZORION-AGURRAKZORION-AGURRAK
ZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAK

ERREDAKZIOA ANDOAIN
Aurreko zenbakian Andoain-
go Kale Nagusiko Kukutei 
harategiko erosketa-txartela-
ren zozketa iragarri genuen. 
Izena eman zuten harpidedu-
nen artean zozketa egin eta 
gero hauxe da irabazlea:
•  Martin Legarra Agirreurre-

ta (Asteasu).

La Almazarako olioa, zozketa 
berria martxan
"La Almazara" maila bikaine-
ko olioa da, Manuel Hermoso 
andoaindarrak ekoizten due-

na. Ondotxo dakite hainbat 
harpidedunek, aurreko Aiurri 
ezberdinetan bina botila zoz-
katu baitira. Hermosok sariak 
han eta hemen jaso ditu, eta 
orain Aiurriko harpidedunek 
olio bikainaz gozatzeko auke-
ra berria dute. Zozketan par-
te hartzeko hitz gakoa "Olioa" 
da, eta harpidedunek maia-
tzaren 20ra bitarte parte har-
tzeko aukera dute. Parte har-
tzeko: 
Whatsappa: 619 163 537. 
Emaila: diseinua@aiurri.eus. 
Telefonoa: 943 300 732.

ZOZKETA

Martin Legarra da Kukutei harategiko 
erosketa-txartelaren irabazlea

• Marta Ibañez Mendikute. Apirilaren 27an, Andoainen. 
• Rosalino Cao Blanco. Maiatzaren 6an, Andoainen. 
• Maria Jesus Lopez Egiluz. Apirilaren 27an,  

Amasa-Villabonan.
• Luis Montecelo Tamayo. Apirilaren 27an,  

Amasa-Villabonan. 
• Amalio Iglesias Baena. Apirilaren 27an,  

Amasa-Villabonan. 
• Tomas Arrastoa Iraola. Apirilaren 28a,  

Amasa-Villabonan. 
• Bartolome Peñagarikano Ibarguren. Apirilaren 28a, 

Amasa-Villabonan. 
• Asintxio Esnaola Urkizu. Maiatzaren 4an,  

Amasa-Villabonan. 
• Manuel Sarasola Aizpurua. Apirilaren 25ean, 

Asteasun. 

HERIOTZAK

ESKELA

Manuel Larramendi Kultur Bazkuna,
Andoain, 2022ko maiatzak 3.

Azken agurrik ez da
zuretzat gaur Marta,
hogeita hamar urteko
lotura handia baita.

Gogo aurrerazale,
idazkera ausarta;

bazkide leial bezain
adiskide aparta!

Manuel Larramendi Kultur Bazkuneko bazkidea.
Apirilaren 27an hil zen, Bilbon.

Marta  
IBAÑEZ MENDIKUTE

ANDOAIN 
Odile Igarriz
Odile Igarrizek 12 
urte bete zituen 
maiatzaren 7an. 
Zorionak eta  
muxu handiak! 
Etxekoak.

ANDOAIN
Oier Aguirre
Maiatzaren 11n 
Oier Aguirrek 10 
urte bete zituen. 
Zorionak muxuak 
eta txaloak gure 
txiki/handiari Segi 
horrelaxe, 
jator-jator

ANDOAIN
Leire Rekalde
Maiatzaren 6an 33 
urte bete zituen. 
Zorionak! Segi 
horrela, 
irribarretsu beti 
bezala.
Muxu handi bat 
etxekoen partetik.

ASTEASU
Ariane eta Aimar
Zorionak Ariane eta Aimar. Apirilaren 10 eta 
28an, 4 eta 7 urte bete zenituzten. Muxuak 
familia guztiaren partetik.

AMASA-
VILLABONA
Aner Ochotorena 
Esnaola
Urte askoan Aner! 
9 urte beteko 
dituzu. Zorionak 
eta jarraitu alai! 
Muxu bat aitona 
Manuel eta amona 
Milaren partez.

ANDOAIN
Jon
Jonek 9 urte bete 
zituen maiatzaren 
4an. Zorionak eta 
muxu potoloak 
etxekoen  
partetik.

ENPLEGUA.
Pertsona euskaldun 
bat behar dugu Lan-
broa Tabernan lan 
egiteko. Interesa-
tuak kontaktuan 
jarri lanbroataber-
na1@gmail.com-
en edo 659 039 922 
telefonora deituta.

MERKATU 
TXIKIA

ESKELAK JARTZEKO: 943 300 732
edo publizitatea@aiurri.eus

Eskelak 
Aiurrin:
90 euro

AÑORGA / 
ASTEASU
Zorionak Garazi
Maiatzaren 29an 
18 urte beteko 
dituzu eta egun 
polit bat pasako 
dugu seguru, 
muxu erraldoi bat 
guztion partez.

ANDOAIN
Jare
Jarek maiatzaren 
12an urte bat 
beteko du. 
Zorionak maitia! 
Ederki ospatuko 
dugu. Onintza, 
amatxo, aitatxo 
eta familia.

ANDOAIN
Aizpea
Zorionak izeba 
Aizpea!
Muxu handi bat 
Manexen partetik 
eta ea noiz 
ospatzen dugun.
MUA

ANDOAIN
Naroa Irazu 
Roman
Naroak 13 urte 
bete zituen 
maiatzaren 12an. 
Zorionak eta 
muxu handiak 
etxekoen partetik.

EGILEA:  
OLAIA ZAPIRAIN 

ILUSTRAZIOA
GAIA:  

TXOSNA GIROKO OSPAKIZUNEN ITZULERA 

Aiurri.eus, unean 
uneko albistegia

Gipuzkoako erroten eguna Aiztondo aldean

Eskualdeko klubak emakumezkoen pala txapelketan

Ongietorri Eskolara ekimena Andoainen

Lopez de Lacalle gogoan izan zuten Andoainen

Kanpezuko udalekuetan oinarritutako erakusketa Basteron

Zubimusu ikastolako ikasleen elkartasunezko ekimena

PUBLIZITATEA




